
Klima aldaketaren hamabi orduak
Fridays For Future edo Etorkizunaren Aldeko Ostiralak egitasmoak beste urrats bat egin du Bilbon: hamabi or-

duko elkarretaratzea egin zuten atzo, udaletxe aurrean, klima larrialdia salatu eta politika aldaketa eskatzeko.

09:00etatik 21:00etara hainbat lagun igaro ziren, txandaka, tarte horretan egin zituzten ekitaldietan parte har-

tzera. Kartel tailerra, bazkaria eta eztabaida izan zituzten. Puntuak ere banatu zituzten. Adibidez, joan zirenek

bana jaso zuten; hondakinik sortu gabe bazkaldu zutenek, hiru; eta  lagun bat eraman zutenek, lau. S. GARCIA

Urruntzearen aurkako elkarretaratzeak
egingo dituzte hainbat hondartzatan

DONOSTIA bEtxerat euskal preso eta iheslarien senide eta lagunen el-
karteak abuztuaren 4an eta 10ean urruntzearen aurkako elkarretara-
tzeak egingo ditu Euskal Herriko hainbat hondartzatan. Preso eta er-
besteratuak «etxean eta bizirik nahi eta behar» dituela esanda antola-
tu du aurten ere ekinaldia. Era berean, abuztuaren 1ean Azpeitian
(Gipuzkoa), Loiolan, agerraldia egingo duela adierazi du Etxerat elkar-
teak, Donostian atzo egindako prentsaurrekoan. 

1936ko gerrako hobi bat aurkitu dute
Etxalatzen, eta hiru gorpu atera dituzte

ETXALATZ bEtxalatzen (Nafarroa), 1936ko gerra garaiko hobi komun
batetik hiru gorpu atera zituen atzo Aranzadi zientzia elkarteak.
2018an, handik gertu beste hobi bat aurkitu zuten, bederatzi gorpure-
kin. Testigantzetan oinarrituta aurkitu dituzte. 1936an, inguru horietan
hamar hildako ikusi zituztela kontatu zuten haur batzuek. Horietako
bederatzir0enak eta 1978an aurkituta emakume batenak izan daitezke. 

Etxerat elkarteko kideak, atzo, Donostiako prentsaurrekoan. JON URBE / FOKU

